
«Միջազգային պայմանագիր ստորագրելու լիազորագիր տրամադրելու կարգը սահմանելու մասին» ՀՀ կառավարության որոշման ընդունման անհրաժեշտության վերաբերյալ


[bookmark: _GoBack]«Միջազգային պայմանագրերի մասին» ՀՀ օրենքի 8-րդ հոդվածի 1-ին մասով սահմանված է միջազգային պայմանագիրն առանց լիազորագրի ստորագրելու իրավասություն ունեցող անձանց շրջանակը, իսկ 4-րդ մասով սահմանված է, որ այլ պաշտոնատար անձինք միջազգային պայմանագիրը կարող են ստորագրել հատուկ լիազորություններ ունենալու դեպքում։ Նույն հոդվածի 5-րդ մասի համաձայն՝ միջազգային պայմանագիրը ստորագրելու լիազորագիրը տրամադրում է վարչապետը կամ արտաքին գործերի նախարարը՝ Կառավարության սահմանած կարգով:
Առաջարկվող որոշումը բխում է «Միջազգային պայմանագրերի մասին» ՀՀ օրենքի 8-րդ հոդվածի 5-րդ մասից և նպատակ ունի սահմանել միջազգային պայմանագիրը ստորագրելու լիազորագրի տրամադրման կարգը, ինչպես նաև հստակեցնել, թե որ դեպքերում և որ պաշտոնատար անձանց է լիազորագիրը տրամադրվում վարչապետի կողմից, իսկ այդ շրջանակից դուրս՝ արտաքին գործերի նախարարի կողմից։ Որոշմամբ հստակեցվում է նաև միջազգային պայմանագրի մյուս կողմին լիազորագրի փոխանցման նպատակով լիազորագրի թարգմանությունը։
Հաշվի առնելով, որ «Միջազգային պայմանագրերի մասին» ՀՀ օրենքը ուժի մեջ է մտել Հանրապետության նորընտիր նախագահի պաշտոնի ստանձնման օրը, դրանից բխող ենթաօրենսդրական ակտի կարգավորումները, եթե այլ բան նշված չէ օրենքում, տարածվում են օրենքի ուժի մեջ մտնելու պահից ծագած հարաբերությունների վրա։








ՏԵՂԵԿԱՆՔ

«Միջազգային պայմանագիր ստորագրելու լիազորագիր տրամադրելու կարգը սահմանելու մասին» ՀՀ կառավարության որոշման ընդունման կապակցությամբ իրավական այլ ակտերում փոփոխություններ կատարելու վերաբերյալ


Որոշման ընդունման դեպքում այլ իրավական ակտերի ընդունման անհրաժեշտություն չի առաջանա:



ՏԵՂԵԿԱՆՔ

«Միջազգային պայմանագիր ստորագրելու լիազորագիր տրամադրելու կարգը սահմանելու մասին» ՀՀ կառավարության որոշման ընդունման դեպքում պետական բյուջեում ծախսերի և եկամուտների ավելացումների կամ նվազեցումների վերաբերյալ

Որոշման ընդունման դեպքում պետական բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:

